
Il-Kumitat Permanenti għall-Affarijiet ta’ Għawdex iltaqa' fil-Kamra tal-Kumitati fil-Parlament, il-Belt Valletta fil-4.40 p.m.

L-Onor. Jo Etienne Abela, President tal-Kumitat, ippreseda.


PREŻENTI

L-Onor. Alex Borg, l-Onor. Anton Refalo u l-Onor. Abigail Camilleri (sostituta) kienu preżenti. 


TALBA

Il-President tal-Kumitat qal it-talba.


MINUTI

Il-Minuti tal-Laqgħa Nru 3, li saret fl-27 ta’ Ġunju 2022, ġew ikkonfermati.


INTRODUZZJONI

Il-President tal-Kumitat l-Onor. Jo Etienne Abela fetaħ il-laqgħa ta’ dan il-Kumitat billi informa lill-mistednin ta’ din il-laqgħa li l-proċedimenti huma kollha pubbliċi u ser jiġu mxandra fuq is-sit tal-Parlament ta’ Malta u anke fuq it-television channel tal-Parlament.




DISKUSSJONI DWAR IR-RESIDENTI GĦAWDXIN LI JAĦDMU MALTA U VIĊEVERSA

Il-President fetaħ id-diskussjoni fejn tqajmu punti dwar l-isfidi li qed ikollhom ir-residenti Għawdxin li jaħdmu u jistudjaw Malta, b’mod partikolari fil-ġranet tax-xitwa fejn inħass il-bżonn li jkun hemm koordinament bejn is-servizz tal-fast ferry u l-Gozo Channel mas-servizz tat-transport pubbliku. Għalhekk ġie deċiż li wara li ssir konsultazzjoni mal-Gozo University Group (GUG) u l-Assoċjazzjoni tal-Għawdxin li jaħdmu Malta (AGEM) issir talba lil Malta Public Transport sabiex ir-rotta X300 terġa tidħol b’mod permanenti però fi skeda ridotta.

Wara saret diskussjoni wkoll dwar il-possibiltà ta’ priority passes fuq is-servizz tal-Gozo Channel għar-residenti Għawdxin li jaħdmu Malta u viċi-versa. Waqt li ġie ammess illi din ma tistax tkun miftuħa għal kull Għawdxi li jaħdem Malta u viċiversa, però wieħed jista’jara jekk dan l-inċentiv ikun offrut lil dawk li jagħmlu car pooling.

Il-President għamel referenza wkoll għall-maltemp li seħħ riċentament fejn is-servizz tal-Gozo Channel ġie sospiż għal xi ħin. Wara diskussjoni qasira bejn il-membri, tqajjem il-punt dwar x’jistà jsir fil-futur jekk ħaddiema Għawdxin li jkunu xogħol jinħakmu Malta jew inkella ma jkunux jistgħu jmorru għax-xogħol. Għal dan il-għan ġie deċiż li l-Ministeru għal Għawdex jintalab jagħti informazzjoni ta kemm hemm u fejn jaħdmu ħaddiema Għawdxin ġewwa Malta.


AFFARIJIET OĦRA 

Ma ġewx diskussi affarijiet oħra

[bookmark: _Hlk147416318]Fil-5.15 p.m. il-President tal-Kumitat aġġorna għal nhar it-Tnejn 16 ta’ Jannar 2023.

